მოკლე გზავნილი პრემიერ-მინისტრობის კანიდატის შესახებ:

· მამუკა ბახტაძე არის ახალგაზრდა, მკაფიო ხედვების მქონე,  ევროპული ტიპის პოლიტიკოსი, რომელსაც ზურგს შესბამისი გამოცდილება უმაგრებს. ის არის რეფორმატორი, რომელსაც შეუძლია პოლიტიკურ გუნდს, მინისტრთა კაბინეტს თვისობრივად ახალი ენერგია შესძინოს.  
· მამუკა ბახტაძე არის ადამიანი, რომელმაც ფინანსთა მინისტრობის პერიოდში  უსამართლო ფინანსური სექტორის წინააღმდეგ საჭირო ნაბიჯები გადადგა და სამართლიანი თამაშის წესების დამკვიდრება დაიწყო.
· ფინანსთა მინისტრის პოზიციაზე ბატონმა მამუკამ უპრეცედენტო რეფორმები წამოიწყო. მცირე მეწარმეების ხელშეწყობის მიზნით განხორციელებული ახალი საგადასახადო ინიციატივები, სასტარტო კაპიტალით უზრუნველყოფის რეფორმა და ეროვნულ ბაკნთან ერთად  ჭარბვალიანობის აღმოსაფხვრელად განხორციელებული საკანონმდებლო რეგულაციები, რომლებიც პირდაპირ აისახება ჩვენი მოქალაქეების კეთილდღეობაზე.
· პრემიერ-მინისტრობის კანდიდატის რანგში,  მამუკა ბახტაძემ პირველსავე განცხადებაში ისაუბრა თუ რა იქნება მისი პრიორიტეტები პრემიერ-მინისტრად დამტკიცების შემდეგ. მან ხაზი გაუსვა მომავალი მთავრობის 5 ძირითად პრინციპს. ესენია: 
1) ევროპულ და ევრო-ატლანტიკურ სივრცეში სრულფასოვანი ინტეგრაცია. 
2) ახალი ეკონომიკური მოდელის ჩამოყალიბება, ახალი, სამართლიანი თამაშის წესებით. 
3) მცირე მთავრობის კონცეფცია. 
4) განათლება, ინოვაცია და ახალგაზრდობა. - ამ მიმართულებით მასშტაბური ინვესტიციების ჩადება და ფუნდამენტური რეფორმის განხორციელება. 
5) სოციალური მიმართულება - ადამიანზე, მის მხარდაჭერაზე, სასიცოცხლო და სოციალური გარემოს გაუმჯობესებაზე ორიენტირებული პოლიტიკა.  
· მამუკა ბახტაძე არის ახალი მუხტი ქართულ პოლიტიკაში, ინოვაციური ხედვებისა და თანამედროვე მიდგომების მქონე პრინციპული პოლიტიკოსი, რომელსაც შეუძლია ჩვენი ქვეყნისა და მოსახლეობისთვის საჭირო, ფუნდამენტური ცვლილებების გატარება.


ვრცელი გზავნილი მამუკა ბახტაძის ინიციატივებთან და რეფორმებთან დაკავშირებით:

მცირე და საშუალო ბიზნესის ხელშეწყობასთან და ახალი საგადასახადო ინიციატივებთან დაკავშირებით:
· მამუკა ბახტაძის მინისტრობის პირობებში, ფინანსთა სამინისტროს მხრიდან ინიცირებულ იქნა ახალი საგადასახადო ინიციატივა, რომლის თანახმადაც, ნაცვლად ყოველწლიური შემოსავალი 100 000 ლარისა, მცირე მეწარმედ ჩაითვლება ის ადამიანი, რომლის წლიური შემოსავალიც 500 000 ლარს არ აღემატება. ასეთ პირობებში კი 5-ჯერ მცირდება ბრუნვის გადასახადი და ნაცვლად დღეს არსებული 5 %-ისა ჩამოვდივართ 1 %-იან ნიშნულამდე. 
· ეს არის ერთ-ერთი ყველაზე მასშტაბური საგადასახადო რეფორმა, რომელიც პირდაპირ შეეხება მეწარმე ფიზიკური პირების 98%-ს, 120 ათასზე მეწარმესა  და მათ ოჯახებს. 
· ამასთან ერთად მისი მეორე ინიციატივის მიხედვით, ბიზნესს საგადასახადო ადმინისტრირება 5-ის ნაცვლად, მხოლოდ ერთი დოკუმენტით შეეძლება.
· გამარტივდება ბიზნესის მხრიდან ფიზიკური პირის მიერ წარმოებული საქონლის შესყიდვა, რაც მაქსიმალურად შეუწყობს ხელს ადგილობრივი პროდუქციის რეალიზებას.ეს ხელს შეუწყობს მცირე და მიკრო ბიზნესის განვითარებას; 


უცხოელი ბიზნესმენებისთვის საქართველოში კომპანიის დარეგისტრირების გამარტივებასთან დაკავშირებით:

· სწორედ მამუკა ბახტაძის ინიციატივით მიმდინარეობს მუშაობა რეფორმაზე, რომელიც ჩვენს ქვეყანას საშუალებას მისცემს, გახდეს რეგიონის სრულფასოვანი ეკონომიკური ცენტრი. სწორედ ამიტომ, 2019 წლის პირველი იანვრიდან არარეზიდენტ პირებს, საქართველოში კომპანიების ონლაინ რეგისტრაცია შეეძლებათ, ეს უცხოელ იურიდიულ პირებს საშუალებას მისცემს, გახდნენ საქართველოს ელექტრონული რეზიდენტები, დაარეგისტრირონ კომპანია საქართველოში და შესაბამისად, გახსნან ანგარიშები ჩვენი ქვეყნის საბანკო სისტემაში.
· რეფორმის მიზანია, რომ ბიზნესმენებმა, რომლებიც საქართველოში დარეგისტრირდებიან, გააფართოონ ბიზნესი ჩვენს ევროპელ პარტნიორებთან ერთად. თუკი ვინმე გადაწყვეტს საქართველოში გახსნას საწარმო, მათ ექნებათ უფლება, ისარგებლონ იმ თავისუფალი სავაჭრო რეჟიმებით, რომელიც ჩვენ გავაფორმეთ ევროკავშირთან და ჩინეთთან.


სასტარტო კაპიტალით უზრუნველყოფის რეფორმასთან დაკავშირებით:

· მამუკა ბახტაძეს ეკუთვნის კიდევ ერთი ინოვაციური, სასტარტო კაპიტალით უზრუნველყოფის რეფორმა, რომელიც ახალგაზრდა სტარტაპერებისთვის ფაქტობრივად, ნულოვანი განაკვეთის სასტარტო კაპიტალის მიწოდებას გულისხმობს. 
· ახალგაზრდა მეწარმეები და სტარტაპერები ნებისმიერი ეკონომიკის და ინოვაციების, სწრაფი ტექნოლოგიური განვითარების მამოძრავებელი ძალაა.
· საბანკო სექტორის მიერ დაწესებული საპროცენტო განაკვეთები მათ შორის ბიზნესის დაწყებისთვისაც შემაფერხებელი ფაქტორია. რეფორმა სწორედაც რომ დამწყები ბიზნესმენებისთვის გარკვეული შეღავათების დაწესებას და ბანკებთან შუამდგომლობას ითვალისწინებს. 
· სასტარტო კაპიტალის რეფორმა მსხვილი, საერთაშორისო დონორი ორგანიზაციების, მათ შორის ევროპის საინვესტიციო ბანკის მხარდაჭერით განხორციელდება. ევროპის საინვესტიციო ბანკი ერთ-ერთია იმ ავტორიტეტულ დონორ ორგანიზაციებს შორის, რომლის საბანკო პორტფელში მნიშვნელოვანი ადგილი უკავია მცირე და საშუალო ბიზნესის ხელშეწყობას;
· 2017 წელს ევროპის საინვესტიციო ბანკის მიერ მსოფლიოს მასშტაბით დაფინანსებულია 285 თასზე მეტი მცირე კომპანია, ჩვენი მიზანია მომავალი წლისთვის ამ პორტფელში მნიშვნელოვნად გავზარდოთ მცირე და საშუალო კომპანიების რიცხვი საქართველოდან.

დ.ღ.გ.-ის ზედმეტობის დაბრუნების ავტომატური სისტემის დანერგვასთან დაკავშირებით:

· მცირე და საშუალო ბიზნესის ხელშეწყობის გზაზე, უმნიშვნელოვანესია დღგ-ის ზედმეტობის დაბრუნების ავტომატური სისტემის დანერგვა, აღნიშნული რეფორმის თანახმად,  იმ სექტორებსა და ბიზნეს ორგანიზაციებს, რომლებიც წარმოდგენენ დღგ-ს ზედმეტობის მქონე კომპანიების აბსოლუტურ უმრავლესობას და აკმაყოფილებენ ყველა ძირითად პარამეტრს, საქართველოს ფინანსთა სამინისტრო  დღგ-ს ზედმეტობის უბრუნებს 5-დღიან ვადაში, ხოლო იმ კომპანიებს, რომლებსაც ობიექტური მიზეზის გამო, სჭირდებათ გარკვეული დრო ყველა კრიტერიუმის დასაკმაყოფილებლად, ფინანსთა სამინისტრო სთავაზობს აღნიშნული კრიტერიუმების დაკმაყოფილებას 14-დღიან პერიოდში და დღგ-ს ზედმეტობის დაბრუნებას. 
· აღნიშნული სისტემის სრულფასოვანი ამოქმედების შემდეგ, ბიზნესს არ ექნება შეხება ბიუროკრატიასთან. 
· აღსანიშნავია, რომ უკანასკნელი თვეების მანძილზე დაფიქსირებული მაღალი ეკონომიკური ზრდის მაჩვენებელის ერთ-ერთი მნიშვნელოვანი ხელშემწყობი ფაქტორი, სწორედ დღგ-ის ზედმეტობის ავტომატური დაბრუნების სისტემის დანერგვაა.

ფინანსურ სექტორში სამართლიანი თამაშის წესების დამკვიდრებასთან დაკავშირებით:
· ფინანსური სექტორის მომავალი მდგრადობისთვის,  მამუკა ბახტაძის ინიციატივით ახალი სამართლიანი თამაშის წესები მკვიდრდება საბანკო და ფინანსურ სექტორში, სადაც  დაცულია მომხმარებელთა უფლებები.
· აღნიშნული რეფორმა მოიცავს რამდენიმე უმნიშვნელოვანეს სიახლეს. 
აღსანიშნავია, რომ თანხის გადაუხდელობის გამო, დაყადაღდება მხოლოდ არსებული გირავნობის საგანი და ყადაღა არ გავრცელდება სხვა ქონებაზე,. სესხის წლიური ეფექტური საპროცენტო განაკვეთის მაქსიმალური ოდენობა, რომელიც დღეს შეადგენს 100%-ს, მცირდება 50%-მდე. წესდება ლიმიტი სესხის ხელშეკრულებაში გათვალისწინებული ნებისმიერი ხარჯის (ჯარიმა, ნებისმიერი საკომისიო, ფინანსური ხარჯი, პირგასამტეხლო) ოდენობაზე და განისაზღვრება წლიური 98.55%-ის ოდენობით, ნაცვლად დღეს არსებული წლიური 150%-ისა. ზღვარის დაწესებით აღნიშნული ხარჯების ლიმიტი მცირდება 51.45%-ით. აღნიშნული რეფორმა ემსახურება ერთადერთ მიზანს, დავიცვათ ჩვენი მოქალაქეების უსამართლო თამაშის წესებისგან!

მამუკა ბახტაძის რკინიგზის დირექტორად საქმიანობასთან დაკავშირებით:
· მამუკა ბახტაძის საქართველოს რკინიგზის დირექტორობის პერიოდში, 2014-15 წლებში, საქართველოს რკინიგზის ისტორიაში საუკეთესო ფინანსური მაჩვენებლები დაფიქსირდა. ამ პერიოდში რკინიგზას ქონდა ყველაზე მაღალი ბრუნვა და ყველაზე დიდი მოგება.
ეს პირველ რიგში, სწორი მენეჯმენტის დამსახურებაა, რაც  წინა ხელისუფლების მიერ (კეზერაშვილთან დაკავშირებული კომპანიები) დამალული ტვირთების ლეგალურად გადაზიდვის ხარჯზე გახდა შესაძლებელი.
ანუ მან ლეგალური გახადა ის შემოსავლები, რაც პირდაპირ დამალული იყო და შავი ფულის სახის მიქონდა წინა ხელისულების მაღალჩინოსნებს.
· 2014-15 წლებში შემოსავლების თვალსაზრისით დაფიქსირებული იყო ისტორიული მაქსიმუმი. 
· რაც შეეხება იმ სპეკულაციებს, რომ გადაზიდვები შემცირდა: დიახ! მაგალითად აზერბაიჯანიდან, რომელთანაც აშენდა ახალი მილსადენი და ნავთობის ნაწილი სწორედ ამ მილსადენით მოდიოდა ჩვენი ქვეყნის გავლით და არა რკინიგზით. ანუ ქვეყანამ  კი არ დაკარგა შემოსავალი - არამედ შეიცვალა გადაზიდვის ფორმა, რაც აბსოლუტურად ნორმალური მოვლენაა. და ამის მიუხედავად ისტორიული მაქსიმუმი შემოსავლებში არის სწორედ გამართული მენეჯმენტის დასტური.
· ამავდროულად უნდა აღინიშნოს რომ, სწორედ მამუკა ბახტაძის რკინიგზაში საქმიანობის პერიოდში ჩვენს ქვეყანაში ჩინეთიდან პირველი მატარებელი შემოვიდა, რაც ისტორიული “აბრეშუმის გზის“ აღდგენის პირველი ნათელი დადასტურება იყო და ქართულ ბაზარზე გამოჩნდა მატარებლების წარმოების თვალსაზრისით მსოფლიოში ლიდერი შვეიცარიული კომპანია „შტადლერი“.

დამატებითი კითხვის დასმის შემთხვევაში ტვირთბრუნვის შემცირებასთან დაკავშირებით:

· მიუხედავად იმისა, რომ ტვირთბრუნვის შემცირება ორი საერთაშორისო, ობიექტური ფაქტორით იყო განპირობებული: 1) ყაზახეთი  ევრაზიის საბაჟო კავშირში შევიდა, შესაბამისად, ყაზახეთიდან მომავალი ტვირთების  ძირითადი ნაწილის გადაზიდვა რუსეთის გავლით ხდებოდა. 
ეს იყო ამ ქვეყნის გეოპოლიტიკური არჩევანი და გადაწვეტილება, და საქართველოს რკინიგზას სულ რომ ნულოვანი ტარიფი შეეთავაზებინა მათთვის, ეს გადაწვეტილება ბუნებრივია არ შეიცვლებოდა.
2) აზერბაიჯანის ნავთობპროდუქტებმა, ძირითადად, მილსადენებში გადაინაცვლა, შესაბამისად მათი  გადაზიდვა რკინიგზის საშუალებით აღარ ხდებოდა. 
· ამ ყველაფრის მიუხედავად რკინიგზაში შეინარჩუნდა ოპტიმალური ფინანსური მაჩვენებლები და 2014-15 წლებში ამ თვალსაზრისით ისტორიული მაქსიმუმიც დაფიქსირდა.


კითხვის დასმის შემთხვევაში ნაციონალური მოძრაობისთვის 20 000 ლარის ვითომდა შეწირვასთან დაკავშირებით:

· მოგეხსენებათ, 2012 წელს ნაციონალურმა მოძრაობამ შეცვალა კანონი, რომლის მიხედვითაც კომპანიებს არ შეეძლოთ საარჩევნოდ პოლიტიკური გაერთიანებებისთვის  თანხა შეეწირათ, რაც ქართუ ჯგუფისა და ქართული ოცნების წინააღმდეგ მიმართული ნაბიჯი იყო. თანაც ამ კანონს ნაც. მოძრაობამ მიანიჭა უკუქცევის ძალა.
დღეს ჩვენი პოლიტიკური ძალის მიერ  ეს კანონი შეცვლილია.
· [bookmark: _GoBack]მამუკა ბახტაძეს მისი კუთვნილი თანხა არ გადაურიცხავს ნაც. მოძრაობისთვის. ეს იყო აქციონერის თანხა, რომელმაც მისი თანამშრომლების და მენეჯმენტის წარმომადგენლების ანგარიშები გამოიყენა ტექნიკურად, რომ გადაერიცხა თანხა.
· მამუკა ბახტაძე ბიძინა ივანიშვილის პოლიტიკაში მოსვლის დღიდან იყო მისი თანამებრძოლი და თანაგუნდელი.
· ამ პირობებში თავად ნაც. მოძრაობა ავალდებულებდა კომპანიების მფლობელებს, რომ მათი თანამშრომლების და მენეჯერების სახელით მომხდარიყო თანხების აღნიშნული პარტიისთვის შეწირვა. შესაბამისად, თანხის შეწირვა კომპანიების მფლობელებს მათი თანამშრომლების სახელით უწევდათ. 



კითხვის დასმის შემთხვევაში ეკონომიკური გუნდის პასუხისმგებლობასთან დაკავშირებით:
(თუ კითხვები იყო წინა მთავრობის ეკონომიკურ პოლიტიკაზე, ეს კითხვები ეხება თუ არა მამუკა ბახტაძეს, ის როგორც ფინანსთა მინისტრი არის თუ არა პასუხისმგებელი ამ პოლიტიკაზე?)

· მამუკა ბახტაძე იყო ის ადამიანი, რომელმაც პირველად დაიწყო საუბარი გუნდში, უსამართლო თამაშის წესებზე  და მათი სამართლიანი თამაშის წესებით შეცვლის აუცილებლობაზე, საბანკო სექტორის რეგულირებაზე, ჭარბვალიანობის პრობლემაზე და მეტიც, მან მდგომარეობის გამოსწორებისთვის ქმედითი ნაბიჯები გადადგა.  
· სწორედ ამიტომაა ალოგიკური ეს შეკითხვა და სწორედ ამიტომ ვაძლევთ მამუკა ბახტაძეს ამ მანდატს და ვაკისრებთ აღმასრულებელი ხელისულების მართვის უდიდეს პასუხისმგებლობას.
· მამუკა ბახტაძის ხედვა ეკონომიკურ პრობლემების დაძლევასთან დაკავშირებით იყო სწორი, იყო ინოვაციური და ემსახურებოდა სწორედ იმ ეკონომიკური გამოწვევების აღმოფხვრას, რომელიც დღეს ჩვენი საზოგადოებისა და ქვეყნის წინაშე დგას.

